REZIME RADA

Magistarski rad se sastoji od četiri poglavlja :

1. Uvod,

2. Lokalne bifurkacije udvostručenja perioda,

3. Kompetitivni sistemi i globalne bifurkacije,

4. Nehiperbolička dinamika kompetitivnih dinamičkih sistema u ravni i globalne bifurkacije udvostručenja perioda.

     U prvom poglavlju  uvedeni su osnovni pojmovi koji su potrebni za dalji rad. Dati su osnovni rezultati iz teorija oscilacija, kao i rezultati vezani za stabilnost diskretnih dinamičkih sistema. Zatim je uveden pojam periodičnosti niza. Na kraju ovog poglavlja definiran je pojam kompetitivnih dinamičkih sistema i navedeni osnovni rezultati iz teorije kompetitivnih sistema, koji su veoma važni pri ispitivanju globalne dinamike kompetitivnih i kooperativnih sistema u ravni. 

     U drugom poglavlju je naveden i dokazan opći bifurkacioni teorem, koji se primjenjuje za dokazivanje udvostručenja perioda. Dalje je pokazano kako se opći sistem može napisati u standardnoj formi, što se postiže primjenom translacije i rotacije na opći sistem. Na kraju drugog poglavlja su date primjene na Henonovo preslikavanje i diskretne populacione modele Kolmogorovog tipa.

   U trećem poglavlju su posmatrana kompetitivna preslikavanja na pravougaonoj oblasti te diferentne jedadžbe kojima se mogu pridružiti kompetitivna preslikavanja. Ovakav pristup ima za cilj korištenje kompetitivnih dinamičkih sistema kod ispitivanja dinamike takvih diferentnih jednadžbi. Da bi diferentna jednadžba drugog reda proizvela kompetitivno preslikavanje u ravni potrebno je da bude monotona. Naveden je i rezultat o globalnim bifurkacijama udvostručenja perioda. Ovaj rezultat su dokazali Kulenović i Merino primjenom teorije kompetitivnih dinamičkih sistema u ravni.

   U četvrtom poglavlju razmatrana je opća diferentna jednadžba drugog reda

gdje funkcija f zadovoljava izvjesne uslove monotonosti, koji garantuju egzistenciju i stabilnost rješenja minimalnog perioda dva za kritičnu vrijednost parametra. Ovaj fenomen je poznat kao trihotomija perioda dva. Pomenuta trihotomija je nova vrsta globalne bifurkacije udvostručenja perioda, koja se dešava kada parametar prolazi kroz kritičnu vrijednost koja odgovara prolasku kritične vrijednosti jednadžbe kroz -1. Također su izučavani sistemi diferentnih jednadžbi u ravni oblika

gdje su f i g neprekidne funkcije, f(x,y) je neopadajuća po x i nerastuća po y, a g(x,y) je nerastuća po x i neopadajuća po y u nekom domenu A. Dinamičko ponašanje kompetitivnih i kooperativnih sistema detaljno su izučeni u hiperboličkom slučaju, tj. u slučaju kada odgovarajući linearizirani sistem u okolini ekvilibrijuma nema karakterističnih vrijednosti na jediničnom krugu. Ovdje je naveden rezultat za nehiperbolički slučaj.

